
Martzu 2025

Sàbudu in sa Biblioteca comunale Barrali eus lìgiu sa stòria de Lupu, chi cumprendit 
ita ddu fait prexau diaveras. 
Gràtzias a is pipius e is mammas chi ant pigau parti a custu atòbiu de giogu e 
arrexonu.
A tui, ita ti fait prexau o prexada?

Abrili 2025

In sa Biblioteca comunale Barrali in su mesi de abrili eus apariciau unu laboratòriu 
bellixeddu. 
Eus lìgiu sa stòria de su conilleddu chi domandat agiùdu po decorai is ous de Pasca e 
ndi capitant de ònnia ratza 
Apustis is pipius ant cuncordau unu bellu billetu cun s'agiudu de is mannus. 
Unu bellu merì de sprèviu ma fintzas trabballu 
Custu mesi ant a arribbai àteras novidadis 

Maju 2025

S'atòbiu de su mesi de Maju in sa Biblioteca comunale Barrali est stètiu dedicau a is 
abis e su traballu insoru. 

Ita est su casiddu? Ita fait s'abi maista? Fueddus connotus po is mannus ma nous po 
is prus piticus 

Cun su giogu eus fintzas biu cantu serbit sa collaboratzioni de totu sa comunidadi po 
fai faina.

Si torraus a biri su mesi chi intrat? Gràtzias a is piciocheddus e a chini ddus at 
acumpangiaus 

Làmpadas 2025

 Su 21 de làmpadas, sa primu diri de istadi, eus fatu festa ascurtendi Vivaldi. Eus 
circau de donai una boxi a is figuras de su lìburu e interpretai sa mùsica cun su chi 
nci faiat benni a conca.

In s'istadi si praxit a si sciundi e a si fai friscu, po custu eus cuncordau impari su 
ventàgliu e, po si stentai candu si arrosceus, in sa Biblioteca comunale Barrali 
s'agatat unu putzle cun is nòminis de is stagionis e is mesis de s'annu in sardu.

Gràtzias Biblio Barrali po sa collaboratzioni

